
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
তাদের কাউকে ত হাতের কাছে পাই নে। তুমি ত আছ কাশিতে— আবার, আর কেউ কেউ আছে একেবারে সমুদ্রের ও পারে। তোমার চেয়ে বড় বয়সের বন্ধু যারা আমার আছে তারা নিজেরা বিশেষ কিছু বলতে চায় না, আমাকেই বলাতে চায়, আমার ডাক্তার এইসব লোকেদের সম্বন্ধে আমাকে সতর্ক করে দিয়েচে । বলেচে ওরা যে দেশে আছে সে দেশ থেকে যেন বাসা উঠিয়ে চলে যাই । কোথায় যাই বল দেখি ? তোমার ওখানে যাব মনে করি— কিন্তু যেতে হলে, শুধু কেবল মনে করা ছাড়াও আরো অনেক কিছু করতে হয়— এই জন্যেই পৃথিবীতে যেটুকু করা হয় তার চেয়ে করা হয় না অনেক বেশি। তোমার কাছে বসে গল্প শুনব সেটাও হয়ত আমার জীবনে সেই অসংখ্য না-হওয়ার ফদের মধ্যে পড়ল। কিন্তু বলা যায় না— কোনদিন হয়ত তোমাদের বাড়ির দরজায় দমাদম ঘা মেরে চীৎকার করে বলব— “রাণু, রাণু, রবিবাবু এসেচে।” ইতি
৮ ফাল্গুন ১৩২৪
তোমার প্রাচীন বন্ধু শ্রীরবীন্দ্রনাথ ঠাকুর
ፄ
১৫ এপ্রিল ১৯১৮
હૈં
শান্তিনিকেতন কল্যাণীয়াসু
রাণু, তোমাদের বইয়ে বোধহয় পড়ে থাকৃবে, পাখীরা মাঝে মাঝে বাসা ছেড়ে দিয়ে সমুদ্রের ওপারে চলে যায়। আমি হচ্চি সেই জাতের পাখী। মাঝে মাঝে দূর পর থেকে ডাক আসে, আমার পাখা ধড়ফড়

		 এই পাতা শেষ সম্পাদিত হয়েছে ০৮:১৬টার সময়, ১৯ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

